
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/288

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



67

De quello espresso ne-a fisionomia

Gh’ëa a superstizion e ô bigottismo,

De quell’atro uña stupida apatia,

Gh’ëa d’ûn l’intollerante fanatismo,

E d’un’atro a profonda ipocrixia,

D’un terzo ô detestabile cinismo,

Dove a furbaia e dove a dabenaggine

E dove ô presumî misto ä goffaggine.


68

In quello ghe trovavi malapeña

Un direttô imbecille de donnette,

Quell’atro ô paiva un pûo dottô de scheña

De spirito incapase de riflette,

E questo un’oratô, ma d’uña veña

Ch’a bêutta ciù ægue brûtte, ch’ægue nette,

Chi conosceivi pe un rabbin sofistico,

Chi pe entuxiasta o vixionaio mistico.


69

E di grandi da corte ne-a presenza

E a-ô contegno l’ëa cosa manifesta,

Ch’ëan lô de quelli, che scibben che a scienza,

Da quæ là se trattava, a gh’ëa indigesta;

Pù fan ostentazion d’intelligenza

Con un sorriso, oppù ûn inchin de testa,

Quaexi gente, di quæ l’approvazion

A peiza e a vä quanto a so protezion.


70

Se de persoñe l’indole a l’ëa ciæa.

Do vestî l’ëa pù bello ô contrapposto:

Là spiccava pe-a porpora e pe-a sæa

(Lûsso giûstificôu, quantunque opposto

A-e lezzi pie, da l’ûso e dä monæa)

Un cardinale chi ëa vixin de posto

A un zoccolante, ch’ëa vestio d’un sacco

Grixo o scûo pin de macce e de tabacco.

